
Аннотация: В статье идет речь об изучении понятия амбивалентности как
объекта языкознания, в частности, о вопросе амбивалентности фразеологизмов с
религиозным компонентом.
Ключевые слова: сакральность, профанация, амбивалентность, фразеологизмы с
религиозным компонентом.
THE PHENOMENON OF PROFANITY IN THE RELIGIOUS
PHRASEOLOGISMS IN RUSSIAN AND UZBEK
Sultonova Shohista Mukhammadjanovna
Uzbekistan State world languages university
Doctor of Philosophy in Philology (PhD)
Annotation: The article deals with the study of the concept of ambivalence as an object of
linguistics, in particular, the question of the ambivalence of phraseological units with a religious
component.
Key words: sacredness, profanity, ambivalence, phraseological units with a religious
component.
Илм аҳлининг доимий диққат марказида бўлган ва дунё илм-фани ривожига
катта ҳисса қўшган ибтидоий олам XIX аср охирларига келиб тадқиқотчилар учун
янги маълумотларни тақдим этди. Этнография соҳасида олиб борилган изланишлар
давомида тўпланган материаллардан маълум бўлдики, алоҳида аҳамият касб
қилувчи объектлар, воқеа ва ҳодисалардан иборат сакраллик парадоксал тарзда
ўзида икки қарама-қарши томонларни бирлаштиради. Бир томондан, сакрал
объектлар инсонга роҳат-фароғат, ҳузур бағишласа, иккинчи томондан, улар қўрқув,
даҳшат ва ҳатто нафрат ҳиссини уйғотади.
Ажабланарли томони шундаки, ушбу икки қутбли сифатлар кузатувчига ҳам
у, ҳам бу томонларни намойиш қилган ҳолда, айнан бир хил объектларни ўзида
жамлайди. Бу хусусият амбивалентлик номини олди. Биринчи ўн йиллик
мобайнида таниқли олимлар сакраллик тушунчасига энг мақбул таъриф бериш, энг
асосийси, ундан инсон ҳаётининг асослари тўғрисидаги янги билимларнинг калити
сифатида фойдаланмоқчи бўлишди. Қатор тадқиқотчилар орасида Эмиль
Дрюкгейм сакраллик феноменининг ижтимоий ҳаёт асосларининг ўзи билан
фундаментал алоқаси назариясини ишлаб чиқиб, машҳурликка эришди. Қатор
сабабларга кўра ушбу манба XX аср давомида бошқа масалаларнинг соясида қолиб
келди, ёинки тўлароқ ва аниқроқ очиб берилмади.
Сакралликнинг амбивалентлиги хусусида сўз юритадиган бўлсак, у кўпроқ
социологик мулоҳазаларнинг унча долзарб бўлмаган муаммоларидан бўлиб келди.
Амбивалентлик (икки тарафламалик, икки маънолилик, баъзан қарама-қаршилик
маъноларини англатади) деганда психологияда икки томонлама кечинмалар, қалбда
ягона объектга нисбатан бир-бирига мос келмайдиган икки қарама-қарши иштиёқ,
ҳис тушунилади, масалан, симпатия ва антипатия [2, 28]. Мазкур ишда биз
сакралликнинг амбивалентлиги тушунчасини тилшунослик объекти сифатида
ўрганиш, хусусан, диний компонентли фразеологизмлардаги амбивалентлик
масаласига ойдинлик киритишни ўз олдимизга мақсад қилиб қўйганмиз.

Бунинг учун аввало сакрал/профан тушунчалари дихотомияси ҳақида
тўхталамиз. Сакраллик (лот. sacer (sacri) – аталган, сеҳрли) одатда диний ибодатга ва
маросимларга оид муқаддас тушунча сифатида тушунилади [3, 451]. Профанлик
тушунчаси (лот. profanus – аталмаган, жоҳил, нурсиз) кўпинча дунёвийлик
тушунчаси билан тенглаштирилади [3, 416]. Муқаддас деб қабул қилинган нарса ёки
тушунчани таҳқирлаш, булғаш профанликнинг фарқловчи хусусияти ҳисобланади.
Профанациянинг сабаблари нафақат ноахлоқий дунёқараш, балки чуқур янглишиш
ҳам бўлиши мумкин.
Профанлик “умуман рангсиз” [4, 221] соҳа бўлгани ҳолда, инсоннинг
“кундалик ҳаётини суст ўтказаётган” даврини намойиш қилади [4, 220]. Жисмоний
эҳтиёжлар ёки манфаатпарастлик билан боғлиқ бўлган кундалик ҳаётга оид ҳар
қандай объект ва хатти-ҳаракатлар профанлик ҳисобланади. кундалик ишлар, овқат
ва фаолият “профан фаолликнинг шакллари сифатида хизмат қилади” [4, 311), зеро
улар одатий нарсалар дунёсига тегишли. Шундай қилиб, профанлик дунёси – бу
мутаассиблик дунёси, у “диндан узоқлаштирилган” [4, 416], шу билан бирга, ҳеч
қандай “салбий хусусият” ифодаламайди.
Сакраллик ва профанлик нарсада, вужудда, ҳудудларда, феноменларда ва вақт
оралиқларида акс этиши мумкин бўлган икки ҳодисадир. Улар бир биридан
бутунлай ажратилган алоҳида соҳалар бўлиб, ташқи таъсир бўлмаган ҳолатда
барқарорликни сақлаб туради. Ҳар қандай аралаштириш ёки ноаниқлик
сакралликнинг бузилишига олиб келади. Бузилиш – бу сакраллик ва
профанликнинг орасига тақиқланган нарсанинг кириб боришидир.
Инсониятга хос бўлган психик кечинмалар асосида шаклланган диний
идиоматика бизни ҳозирги кунгача боқий инсоний қадриятлар билан
яқинлаштириб келмоқда. Лингвомаданий қадрият бўлишдан ташқари, улар
нутқнинг ёрқин лисоний воситалари ҳисобланади, ваҳоланки, улар метафориклик,
баҳоловчилик, экспрессивлик ҳамда экстралингвистик билимларга йўналтирилган
қисқа, аммо сермазмун маълумотга эгалик каби хусусиятларига эга. Диний
идиомалар муҳим ҳаётий саволларга жавоб беради. Улар кишилар идрокини
бойитади ва маънавий дунёсини ривожлантиради. Масалан: рус тилида: блудный
сын, вавилонское столпотворение, башня из слоновой кости, козёл отпущения, рыть яму
кому-либо, питаться манной небесной, стереть с лица земли, соль земли; Не судите, да не
судимы будете; Не сотвори себе кумира; Не хлебом единым жив человек; Не мечите бисер
перед свиньями; Врачу! Исцелися сам! Чти отца своего и матерь свою; Взявшие меч — от
меча и погибнут ва ҳ.к.
Ўзбек тилида: жаннат эшиклари, аросатда қолмоқ, жонини бермоқ; жаҳаннамнинг
тубида; оби зам-зам; лаънат тамғаси; ишламаган тишламайди; Худонинг қаҳрига
учрамоқ, Худо ёрлақаган, шайтоннинг васвасасига учмоқ, қиёмат қойим бўлмоқ, мулла
билганини ўқийди ва ҳ.к.
Диний адабиётлар асосида шаклланган турғун бирикмалар семантик, уларни
ташкил қилувчи компонентларнинг семантик бутунлиги, илк манбалар билан
алоқаси ҳамда семантик эволюцияси нуқтаи назаридан таҳлил қилиниши мумкин.
Уларнинг аксарияти манба билан бевосита алоқасини сақлаб қолганлигини эътироф
этиш лозим (рус тилида: божий суд; вечная память; возложение рук; дом божий; матерь

НамДУ илмий ахборотномаси - Научный вестник НамГУ 2020 йил 8-сон

божия; сын божий; святая троица ва ҳ.к.; ўзбек тилида: оллоҳнинг уйи; оллоҳнинг инояти;
гуноҳкор банда; ожиз банда; дўзах азоби ва ҳ.к. Кўпчилиги эса ноодатий контекстларга
тушиб қолиши натижасида ўзларининг маданий бўёқдорлигини секин-аста йўқотиб
боради ва янги маъноларни ифодалай бошлайди. Бошқача айтганда, мазкур
идиомалар одатда қадимги диний манбалардан хабардор бўлган халқнинг кундалик
ҳаётда иқтибос келтириши,
аксарият ҳолларда нутқ жараёнида дунёвий
ҳодисаларга оид вазиятларни баҳолаш мақсадида қўллаши натижасида
муқаддаслик хусусиятидан узоқлашиб, оддийлик, номуқаддаслик касб этади.
Масалан, рус тилида:
козёл отпущения – бошқаларнинг айби учун жавоб бераётган киши;
рыть яму кому-либо – кимгадир ёмонлик қилиш мақсадида режа тузиш;
Врачу! Исцелися сам! – аввал ўз камчиликларини тузатишга чақириқ;
вавилонское столпотворение – оломон тўпланган жой;
зарыть талант в землю – истеъдодини ривожлантирмаслик, фойдали ишларга
сарфламаслик;
хранить как зеницу ока – бирор нимани жуда авайлаб сақламоқ;
сучок в чужом глазу – ўзгаларнинг кичик камчиликларини танқид қилиш,
ўзидаги иллатни эса сезмаслик;
хомут проклятия – оғир, азобли меҳнат;
кто не работает, тот не ест – бировларнинг меҳнати эвазига кун кўрмаслик,
ўз ризқини меҳнат билан топиш тўғрисида огоҳлантириш ва ҳ.к.
ўзбек тилида:
аросатда қолмоқ – муаммоларини ҳал қилолмай, бирор танловни амалга
оширолмай юриш;
жонини бермоқ – беминнат ёрдам кўрсатмоқ, фидойилик қилмоқ;
жаҳаннамнинг тубида – жуда олис жой;
оби зам-зам – бирор дунёвий ичимлик;
лаънат тамғаси – оғир меҳнат, азобга гирифтор бўлиш;
қиёмат қойим бўлмоқ – кишилар ўртасидаги қаттиқ жанжал;
ишламаган тишламайди – бировларнинг меҳнати эвазига кун кўрмаслик, ўз
ризқини меҳнат билан топиш тўғрисида огоҳлантириш ва ҳ.к.
Кўриб турганимиздек, баъзи фразеологизмлар ҳар икки тилда ҳам параллел
равишда қўлланиб, аналогик семантикага эга бўлиши ҳам мумкин. Шундай қилиб,
сакралликнинг амбивалентлик моделлари диний доирадан узоқлашиб, ижтимоий
ҳаётнинг кенг доирасини эгаллаб боради. Мазкур тадқиқот ишини рус ва ўзбек
халқлари замонавий маданий ҳаётининг яширин мантиқий тафаккурига кириб
боришга уриниш сифатида таърифлаш мумкин. Диний эътиқод ва ибодат қилиш
таомилларини таҳлил қилиш баробарида ушбу модель замонавий маданият
негизига сингиб кетган воқеалар оқимининг ўзгариши, ижтимоий тартибнинг
ўзгариши, рамзий зўровонлик, мурдорлик, профанация ва ирония кабиларни
маданий-ижтимоий таҳлилга тортиш имконини беради.
Хуллас, юқорида қайд қилганимиздек, инсон омили таъсирида сакраллик
барқарорликдан беқарорликка томон силжийди, яъни инсонга диний билимлари
орқали маълум бўлган мазмунлар профанацияга учрайди. Кўриб турганимиздек,

айнан бир тил бирлиги турли вазиятларда турлича томонларни намойиш қилиш
хусусиятига эга. Бу ҳодисани ҳақли равишда амбивалентлик деб аташимиз мумкин.
Шундай қилиб, диний мазмундаги турғун бирикмалар халқнинг маданий ва
маънавий
феномени
бўлишдан
ташқари,
тилшуносликнинг,
хусусан,
лингвомаданиятшуносликнинг ўз ечимини кутаётган масалаларидан бири деб
ҳисоблашимиз мумкин.
Адабиёт:
1. Куракин Д. Ю. (2011a). Культурсоциология и продуктивность понятия
сакрального в классической и современной социологии // Пути России. Т. XVII:
Будущее как культура: прогнозы, репрезентации, сценарии. М.: Новое литературное
обозрение. С. 577–585.
2. Словарь практического психолога. – Минск, Харвест. С. Ю. Головин, 2001, с.28).
3. Пчёлкина В. В., Комарова Л. Н. Словарь иностранных слов. М.: Русский язык,
1989. 624 с.
4. Дюркгейм Э. (1995). Представления индивидуальные и представления
коллективные // Дюркгейм Э. Социология: ее предмет, метод, предназначение / пер.
с франц. А. Б. Гофмана. М: Канон.
5. Лепта библейской мудрости: библейские крылатые выражения и афоризмы на
русском, английском, белорусском, немецком, словацком и украинском языка /
Авторы-составители: Д. Балакова, Х. Вальтер, Н. Ф. Венжинович, М. С. Гутовская, Е.
Е. Иванов, В. М. Мокиенко. — Могилев: МГУ им. А. А. Кулешова, 2014. — 208 с.
«ТЕОРЕМА» РОМАНИДА ОТ ТУРКУМИГА ХОС СЎЗЛАРНИНГ
МЕТАФОРАЛАШУВИ
Сулаймонов Бобир Нодир ўғли
(СамДУ мустақил тадқиқотчиси)
Аннотация. Ушбу мақолада ёзувчи Т.Тўрабоевнинг «Теорема» романидаги «т»
товуши билан бошланувчи от туркумига доир сўзларнинг метафоралашуви, улардан эса
персонажларнинг характер-хусусиятларини, физиологик ҳолатини, ижтимоий мавқеини,
ташқи қиёфаси ва руҳий ҳолатларини тасвирлашда ҳамда қаҳрамонлар нутқини
индивидуаллаштиришда, ижобий ва салбий баҳолашда, киноя ҳосил қилишда
фойдаланилганлиги таҳлил қилинган.
Калит сўзлар: сўз маъносининг кўчиши, метафора, метафоралашув, индивидуал
метафоралар.
METAPHORIZATION OF WORDS SPECIFIC TO THE CATEGORY OF NOUNS IN
THE NOVEL «THEOREM»
Sulaymonov Bobir Nodir ogli
Independent Researcher,
Samarkand State University
Abstract: In this article, the author analyzed the metaphorization of words related to the
category of nouns beginning with the sound «t» in the novel «Theorem» by T.Turaboev, and their

